                                            სამედიცინო სიმულაციის ტრენინგ- ცენტრის 
                                              თვითღირებულების  განსაზღვრა

1. ”სამედიცინო სიმულაციის ტრენინგ-ცენტრის“ (შემდგომში ტრენინგ-ცენტრი) მშენებლობის საპროექტო სამუშაოები ჩატარებული აქვს შპს „დემარკს“. საპროექტო სამუშაოებზე, ხელშეკრულება Nპ/3504/28,  გაფორმებულია 2012 წლის 7 მაისს, თანხით 64 000 ლარი. ფაქტობრივად, პროექტირებაზე შესრულებული სამუშაოს ღირებულებამ შეადგინა 59 000 ლარი.
2. სამშენებლო-სამონტაჟო სამუშაოებზე შპს „არტესთან“ გაფორმებულია 6 ხელშეკრულება.
- პირველი Nპ/3504/30 ხელშეკრულება გაფორმებულია 2012 წლის 18 მაისს, ტრენინგ-ცენტრის ნულოვანი ციკლის სამშენებლო სამუშაოებზე, თანხით 726 560 ლარი. პირველი ეტაპის შესრულებულ სამუშაოებზე, შპს „არტესს“ წარმოდგენილი აქვს ორი მიღება-ჩაბარების აქტი, თანხით 670 583 ლარი, ხოლო სსიპ „ლევან სამხარაულის სახელობის სასამართლო ექსპერტიზის ეროვნული ბიუროს“ (შემდგომში ექსპერტიზის ბიურო) დასკვნის საფუძველზე წარმოდგენილი შესრულებული სამუშაოს მოცულობა შემცირებული იქნა 41 887,2 ლარით და ფაქტიური შესრულება დაკორექტირდა 628 695,8 ლარის ფარგლებში.
 - მეორე Nპ/3504/42 ხელშეკრულება გაფორმებულია 2012 წლის 10 ივლისს, ნულოვანი ციკლის დამატებით სამუშაოებზე, თანხით 46 061,5 ლარი. ხელშეკრულების მოცულობის მიღება-ჩაბარების აქტი ექსპერტიზის ბიუროს მიერ შემცირებული იქნა 1 791,8 ლარით, ფაქტიურმა შესრულებამ შეადგინა 44 269,8 ლარი.  
  - მესამე ხელშეკრულება Nპ/3504/43 შპს „არტესთან“ გაფორმებული იქნა 2012 წლის 17 ივლისს, მიწის ზედა სამუშაოებზე 1 785 937,2 ლარის ოდენობის სახელშეკრულებო ღირებულებით. სამშენებლო კომპანიის მიერ წარმოდგენილია ორი შესრულებული სამუშაოს აქტი 1 726 079,8 ლარის ფარგლებში, რასაც  ექსპერტიზის ბიუროც ეთანხმება.
  -    მეოთხე  Nპ/3504/81  ხელშეკრულება  გაფორმდა  2012 წლის 17 სექტემბერს 1 237 288,8 ლარზე. სამშენებლო კომპანიიდან წარმოდგენილია 1 197 560,9 ლარის შესრულებული სამუშაოს აქტები, რომელიც ექსპერტიზის ბიუროს მიერ დაკორექტირებული იქნა 1 167 022,1 ლარამდე.
ექსპერტიზის ბიუროს დასკვნით, პირველი და მეორე ხელშეკრულების პირობებში გაფორმებული მიღება-ჩაბარების აქტების საფუძველზე და ავანსად გაცემული თანხების გათვალისწინებით,  გამოვლენილი  ზედმეტად გადახდილი თანხები 43 679 (41 887,2+1 791,80) ლარი, მოსათხოვია  შპს „არტესისგან“ ბიუჯეტის ანგარიშზე აღდგენის მიზნით.
მესამე  და  მეოთხე  ხელშეკრულების  პირობების  დარღვევისათვის,   კერძოდ -  სამუშაოს  შესრულების  ვადების   დარღვევის, არამიზნობრივი ხარჯების გაწევისა და ჯარიმის  სახით  ბიუჯეტში  აღსადგენად  შპს   „არტესს“   დაკისრებული   ქონდა 190 866,02 ლარის გადახდა, საიდანაც თვითონ საზოგადოებას ბიუჯეტის ანგარიშზე, 2012 წლის 2 ნოემბერს, ჩარიცხული აქვს 15 000 ლარი, ხოლო დანარჩენი 175 866,02 ლარი, სამინისტროს მიერ  დაკლებული იქნა საზოგადოების კუთვნილი თანხებიდან და 2012 წლის 21 დეკემბერს ჩარიცხა ბიუჯეტის ანგარიშზე.
· [bookmark: _GoBack]მეხუთე ხელშეკრულება Nპ/3504/103 (25.09.2012) ელექტრო-სამონტაჟო სამუშაოებზე გაფორმებულია 316 393,31 ლარის ღირებულებით. 2012 წლის 26 სექტემბერს, ავანსის სახით, გაცემულია 300 000 ლარი. ხოლო  ტრენინგ-ცენტრის შენობაში საინჟინრო კომუნიკაციების მოსაწყობად, გაფორმებულია Nპ/3504/111 მეექვსე ხელშეკრულება - 1 653 260,46 ლარზე. იმავე წლის 11 ოქტომბერს გაცემულია ავანსი 1 500 000 ლარის ოდენობით. უნდა აღინიშნოს, რომ ამ ხელშეკრულებებით შესრულებულ სამუშაოებზე საქართველოს შრომის, ჯანმრთელობისა და სოციალური დაცვის სამინისტროს (შემდგომში სამინისტრო) ექსპერტიზის ბიუროსათვის, სამუშაოს მოცულობის განსაზღვრის მიზნით,  მიმართვა N01/4350 წერილით  გაკეთებული აქვს დაგვიანებით, 2014 წლის 22 იანვარს. ექსპერტიზის ბიუროს N001035514 (20.03.2014 წ) დასკვნის საფუძველზე „ტრენინგ-ცენტრის შენობაში საინჟინრო კომუნიკაციების მოწყობისათვის ჩატარებული სამუშაოების ღირებულება ფაქტიურად ... შეადგენს 1 452 313 ლარს ნაცვლად წარმოდგენილ ფორმა N2-ში ნაჩვენები 1 637 159,0 ლარისა“, ხოლო „შენობაში ელ. მომარაგებისა და შიდა განათების მოწყობისათვის ჩატარებული სამუშაოების ღირებულება ფაქტიურად ... შეადგენს 257 417,29 ლარს ნაცვლად წარმოდგენილ ფორმა N2-ში ნაჩვენები 316 393,0 ლარისა.“ ამ ხელშეკრულებებზე, გაცემული ავანსის გათვალისწინებით, ზედმეტად გადახდილი თანხები შეადგენს 90 269,71 ლარს, რაც მოსათხოვია შპს „არტესისგან“ ბიუჯეტში აღდგენის მიზნით. 
ასევე, ექსპერტიზის დასკვნაში ნაჩვენებია იმ სამუშაოთა მოცულობები, რომლებიც შესრულებული უნდა ყოფილიყო აღნიშნული ხელშეკრულებების პირობებში, კერძოდ - ლიფტების, ვიდეო სამეთვალყურეო, სახანძრო სიგნალიზაციის, კომპიუტერული ქსელის და დაშვების სისტემის მოწყობაზე, რომლის ღირებულებაც დამატებით განისაზღვრა 120 642,01 ლარით. დასკვნიდან ასევე ირკვევა, რომ ობიექტზე საკომუნიკაციო, ელექტროსამონტაჟო, სპრინკლერ და გ.გ.ვ. (გათბობა, გაგრილება, ვენტილიაცია) სისტემები არ არის შესული ექსპლუატაციაში, ვინაიდან ჩასატარებელია რიგი გამართვითი სამუშაოები, პროექტი შესრულებულია ხარვეზებით, ასეთ პირობებში ექსპერტიზას უარი აქვს ნათქვამი დასკვნის გაცემაზე. ხოლო ტრენინ ცენტრის ხარვეზებით შესრულებული სამშენებლო-სარემონტო სამუშაოების აღმოსაფხვრელად შესასრულებელი სამუშაოების საორიენტაციო ღირებულებად განისაზღვრა 29 330,74 ლარი, თუმცა ექსპერტიზის ახალი  N003830514 (23.07.2014 წ) დასკვნით, ხარვეზებით შესრულებულ სამშენებლო-სარემონტო სამუშაოების ღირებულება გაზრდილია 165 913,69 ლარის ოდენობით. 
3. ზემოთ აღნიშნული ხარვეზების აღმოფხვრისა და დაუსრულებელი რიგი სამუშაოები შესრულებული აქვს შპს „ჭიათურმშენს“, თანხით 516 601,67 ლარი. პირველ რიგში უნდა გამოვყოთ ის სამუშაოები, რომლებიც, ხელშეკრულებების პირობებიდან გამომდინარე, უნდა დაესრულებინა შპს „არტესს“. ზოგიერთი სამუშაოს შესრულება კი ხელმეორედ გახდა საჭირო, კერძოდ: ტრენინგ-ცენტრის შენობის კედლების, იატაკების, მოაჯირების, პარაპეტების,  ლითონის კიბის, კიბის საფეხურების, ბაქნების და სხვა სამუშაოებისათვის სამხარაულის ექსპერტიზის (N5002055515, 28.04.2015წ) დასკვნით გახარჯულია 85 823,94 ლარი; ლიფტების მონტაჟზე გახარჯულია 1 823,1 ლარი; ვიდეო სამეთვალყურეო, სახანძრო სიგნალიზაციის, კომპიუტერული ქსელის და დაშვების სისტემის მოწყობაზე - 66 770,3 ლარი; სახურავის კეთილმოწყობის სამუშაოებზე - 44 397,13 ლარი; კიბის საფეხურებისა და ბაქნების მოპირკეთება კერამოგრანიტით, მოაჯირების ნაწრთობი მინით მოწყობა და სხვა თანხით 46 509,77 ლარი; ( სულ 245 324,24 ლარი). გარდა ამისა შპს „ჭიათურმშენს“ მიერ შესრულებულია წინა ხელშეკრულებებით გაუთვალისწინებელი სამუშაოები, რომელიც შედგება ორი შესრულებული სამუშოს აქტისაგან და მოიცავს ტრენინგ-ცენტრის ეზოს სადრენაჟე სისტემის, ჰორიზონტალური კედლის, სავალი ნაწილზე საგზაო სამოსის, ტროტუარების, ეზოს ბუნებრივი ბალახის საფარით და გარე განათების მოწყობას, რომლის ღირებულებაც ექსპერტიზის დასკვნით შეადგენს 271 277,43 (100692,21+170585,22) ლარს.
4. ტრენინგ-ცენტრის გათბობა-გაგრილებისა და ვენტილაციის სისტემის სარეაბილიტაციო სამუშაოები ჩატარებული აქვს შპს „შკალა გრუპს“, შესრულებული სამუშაოს ღირებულება შეადგენს 101 248,67 ლარს, მიღება-ჩაბარების აქტი ხელმოწერილია ექსპერტიზის ბიუროს დასკვნის გარეშე,  ეს სამუშაოებიც შპს „არტესის“ შესასრულებელი იყო, გამომდინარე  გაფორმებული ხელშეკრულებების საფუძველზე (101 248,67 ლარი, აღსადგენია ბიუჯეტში).
5.	შპს „ივერია 7“-ის შესრულებულ სამუშაოებზე მიღება-ჩაბარების აქტი გაფორმებულია 2013 წლის 4 ივლისს, ექსპერტიზის ბიუროს დასკვნის გარეშე, აქტის საფუძველზე შესრულებულია: გარე ელექტრო სამუშაოები, ასევე წყალსადენისა და გარე ქსელები, თანხით  47 570,57 ლარი;
6.	ექსპერტიზის ბიუროს დასკვნის გარეშეა ”მასალებისა და კონსტრუქციების კომპანიას“-თან გაფორმებული მიღება-ჩაბარების აქტი, რომელსაც შეცვლილი აქვს მინაპაკეტი, კარის შტაპიკები, სახელურები, საკეტები და სხვა თანხით 4 311,03 ლარი, სამუშაოები შესრულებულია განმეორებით, შესაბამისად აღნიშნული (4 311,03 ლარი) თანხაც შპს „არტესის“ მიერ აღსადგენია ბიუჯეტში. 
7.	თვითღირებულების ფორმირებაში მონაწილეობს მშენებლობის მთელ პერიოდში სსიპ „ლევან სამხარაულის სახელობის სასამართლო ექსპერტიზის ეროვნული ბიუროს“ მიერ გაცემულ დასკვნებზე გადახდილი მომსახურეობის საფასური, თანხით 41 713,98 ლარი; შპს „ყანსტრანსგაზთბილისზე“ გადარიცხული პროექტირების, შიდა და გარე სისტემის მოწყობზე განხორციელებული სამუშაოების ღირებულება, თანხით 37 453,05 ლარი; სს „თელას“-ზე, მაღალი ძაბვის ელგანაწილებაზე მიერთების ნებართვისათვის გადარიცხული 40 000 ლარი; შპს „ჯორჯიან უოთერ ენდ ფაუერი“ წყალმომარაგების სისტემაზე მიერთების ნებართვისათვის - 7 450 ლარი
აღნიშნულიდან გამომდინარე ”სამედიცინო სიმულაციის ტრენინგ-ცენტრის“ თვითღირებულება უნდა განისაზღვროს  6 131 146,76 ლარით, ხოლო შპს ”არტეს“-ზე მოსათხოვია ბიუჯეტის სასარგებლოდ  484 832,65 ლარი.  
